
EPOPEYA NAGUSIA 
Udarako ibillerari jarraituz, 

Suizaren biotzean, Interlaken 
urira eldu giñan. 

Zortzi egun igaro genituan 
Brienzersee eta Thunersee-ko ain-
tziren tartean. Alemanez mintza-
tzen dira, baña gazteleraz min-
tzatzeko bidea ere izan genuan. 
Esaerak dionez, eibartarra eta 
txantxagorria Txinan ere arki-
tzen omen dira, ta Ojangurentar 
bat dago uri aretan dendari. 
Oraingo au lau urte zitualarik 
joan zan bere gurasoekin demas-
kinaugintzako denda bat jartze-
ra. Gurasoak il ziran eta orain 
joyeri-dendaren nagusi danak 
irurogeta urteak ditu. Beraz, ezta 
atzo goizeko ipuia. Karmelok, 
euskera eztu ondo konprenitzen 
ta gazteleraz jux-
juxtuan mintza-
tzen da, ta berak 
eman zizkigun in-
guru aietako zen-
bait berri jakin-
garri. 

Toki artan, gu-
re asmurik aun-
diena. Jungfrau 
mendiaren gallu-
rrera igotzea zan, 
baña egualdiak 
etzuten obekun-
tzarik eta Schilt-
horn-era eta Jung-
fraupoch-eko biz-
karrera egin ge-
nuan ibilketarekin 
konformatu bear 
izan genuan. 

Baña ez geni-
tuan egunak al-
perrik galdu, Au-
kera izan genun 
suizarren epopeya 
nagusia dan Gillen Tell ikusteko. 
Izan ere, Jungfrau mendi-katea-
gandik aparte, ikuskizun au da 
Interlakenen izena gorezten dua-
na. 

Drama au, Schiller aleman 
poetak egin zuan onenetakoa da. 
Bere sustraiak, helvetia erriak 
aoz-ao kontatzen zuan gertaera 
baten ditu. Goethek bultzatu 
zuan jatorrizko kontaera ori dra-
ma biurtzera. Ta, gaur, suiza-
rrak. beren erriaren epopeya na-
gusitzat daukate. 

Bere denboran, Alemaniako 
teatruetan, arrera onak izan zi-
tuan. Baña, batetik kostu aundi-
kua zalako ta bestetik, geroago, 
zinemak teatrurik geienak baz-
tertu zitualako, iñun azaldu ezi-
ñik zabiltzaten. 

1912-garren urtean, Interlaken 
urian asi ziran bere errepresen-
tazioak ematen, ta geroztik ur-
tero eman izan dira. Bakarrik, 
1914-an eta 1939-an eten ziran 
gerre gaitik. Helvetiak bere erri 
barruan gerrarik ez bazuen ere, 
erbesteko turistak faltatzetik 
aparte, ez zan bake lasaian bizi 
mugak gerratez esiturik zituala. 

Schillerrek Gillen Tell'ren agotik 
esan zuan bezela: «Gizonik pa-
ketsuena ere ezin diteke bizi pa-
ketan auzoko gaiztoak orrela nai-
ko balu». 

Baña, ezbear oiek etzuten uka-
tu libertade kanta ixuriz agiri 
dan drama au berriz bere bidetik 
jarrai zezan. 

Uztalletik agorrillera bitartean 
egiten dira Gillen Tell'ren drama 
oiek, igande eguerdietan eta os-
tegun gauetan. Ezenario natural 
bat dute mendi malda baten ba-
rrenean. Bertan arkitzen dira 
eleiza, lau etxe, jauregi bat eta 
egiten ari diran torre bat; gero, 
alde batera baso itzaltzu bat aritz, 
pagu ta piñu tantai ederrez bete-
rik. Ta aurrez-aurre, ikusleentza-

ko tribuna bat, 2.000 lagunen-
tzako aña, bere aterpe ta guzi. 

Irureun aurkezlek parte artzen 
dute, zaldizkoak ere maiz ager-
tzen diralarik ezena zabalean. 
Artista oiek, Interlaken berta-
koak dira, ta beren bizitzan, oro-
tariko ogibideak dituzte: artesa-
nu, langille, nekazari, injinieru, 
mediku ta abar. Ta, beretariko 
batzuek eundaka aldiz egin izan 
dute drama au. Orregaitik, gaitza 
izango litzake ofizioz treatrura 
eskeñita dabiltzaten artistak ere 
oiek baño obeto lana egitea. 

Arrituta gelditu giñan drama 
ura egiteko era ederrarekin. Ain 
benetan diardutela ematen du 
eze, badirudi Erdi-Arora erama-
tengaituala. Orren bizia baita an 
azaltzen duten lana. Ta, gañera, 
bategarriz, etzaio falta musika 
ederra. Geroztik, sarri, ametsa 
iduritzen zaigu Interlakenen geu-
re begiz ikusi genuana. 

Bertan erabiltzen duten min-
tzaira, alemanez da. Baña, li-
buruxka batsuk ematen dituzte 
bestelango izkuntzetan, gaiari ja-
rraitzeko. Ikusi genunez, españo-

lik ez dute aintzat artzen. Frantzez eta 
italeraz artu bear izan genitun. Ta, aurrez 
irakurri ezkero oso errez ulertzen da ber-
tako gaiaren mamia. Mimika aberatsa du, 
eta liburuxka gabe ere ez litzake gaitza 
ongi konprenitzea. 

Izatez, gaiztokeriz justua ez dan inda-
rra uxatu eta egiazko justiziaren alde jo-
katu zuan erriari omenaldi bat da. Bere 

libertade eskubideak azalduz, bidebatez 
gizon bakoitzari berea emanaz. Erri gu-
ziak eta gizon zuzen guziak mende guzie-
tan munduan opa izan dituzten libertade 
legeea omenaldi zintzoa. 

Geure bitzitza guzian, nekez aiztuko 
zaigu jaialdi eler ura. 

